
Al Raviciun cun la sua bella Raviccia
in rugà par viait na bona paniccia
che par furtüna, cari matai,
a l’è mia radioattiva cume i cinghiai!
Ma dèss stemi an po’ a santì,
quanti robbi i g’hö da dì!

Al cügnà al g’ha l’impresa ad custrusiun
e chiel l’è anviarà culla ad demulisiun!..
Al pic-up al va a svarselu,
al pulmin al va a bullelu
e anca al cumün visin 
l’è anquadraghi al camiuncin:
dèss i cumün da qui a Varà
i mandu gnanca piü na carëtta par la strà,
perché quand c’al riva giü al Paulun
l’è pégg che l’alluviun!
Pim! Pum! Pam!.. giü stangài!
...e tütti i mezzi cumünai
an piassa an Cerva in ampiagnai!
Cul dal Piovi ga manca al cü,
al cagaföc al gira piü,
e anca la sua l’è squarà.
La sua matta l’è dighi: “...papà!
at vai trop ad corsa!...
Tucca mia anca la mia Corsa!”

Vüna da Nuàra l’è stüfiassi d’la città
e a cà d’la nonna l’è turnà.
As po dì ca l’è turnà a esi nustrana:
A Kabul l’è sempri stagnu gent strana!
An dì la travüsteva e di saic ampiniva;
pöi l’è chiamà n’amis lì riva: 
“Giü a Scua a gh’è al bidun d l’Humana:
campumma via ‘ste patelle ‘d lana...”
E l’aut fabioc, sensa ruèla,
l’è campà dinti tütt: anca la sua giacca bèlla!
Chilla l’è dich tütta fastudià:
“Ohia mi!.. cun al frech ca fa
cumé chi fach mi a turné cà?
...porcu-qui e porcu-là,
dèss ta stai qui ti
a spicché c’al riva al dì
chi duéru stu bidun!
...e in büttaràn s’la cansun!..”

Chi ca l’è cul tastun tacà la scola?
In campallu lì sansa dì na parola...
Dèss, cun al burka, al preghérà anver la Mecca
...perché da chi an pò al chiapparà na tëcca
dal piovvi chi rubattu giü dal tech,
ca l’è bütà sempri pegg!

Quan chi fan an papa a Rumma
tüch i san ca l’è custümma
da fé suné al campani da tutta la tèra
“Pòura mi, la turna a gni la guèra?..”
La nivoda l’è duvü calmé la nonna
ca la pragheva già la Madonna,
mia par al Francesco (bel papun!) 
ma par lo spuent e l’agitasiun!

Anca stan, mia par dispet,
A quaidün l’è scappaghi al “brichet”...
- Cristian d’or, varda che fiammi!..
...menu mal ca i eru ma rammi!.....
Sul bun c’al rendeva, in rivai a smurselu!..
- Tansiun barba!.. dovevi mia félu!
...e par puli la ria antrega
l’è mej dauré “la faucëtta” e la motosega!
 
Al nost previ l’è schiapassi an pè
(po dési ch’in falu an Cina, séi bè!...).
Propiu quand al gh’èra tuch i prucesiun
l’è nagghi poc da duei purtelu cun al cadregun.
Pöi l’è cargallu an jeep an bravo cristian,
tant ca lu smiava al Papa an Vatican!

...E l’è gnanca podü né a la Sivëlla,
custa si ca l’è bella:
l’è dich n’AveMaria
via radio... e così sia!
Dal rest, l’elicottero al va mia a la Sivëlla
par doi sot e doi cristian:
par gnenti al fa né la cua gnanca al can!.. 
...ma nu gh’è vün d’la Pianella
che, par mia gavé fiocca davanti cà,
al va gnanca an piassa o par la strà!

St’an l’è nani ben:
al quatodas d’aóst a l’era seren.
Gnanca na losna, gnanca an trun
e suma gni giü d’an sal Calun
cun na bella prucessiun.
Suma tignü an péi la tradisiun,
che par gni giü as fa na gran cunfusiun
e par ne an sü i van ma quattr ravicciun!
Quand ca la Madonna la ga da turné cà
chiel al ga da lauré, cul’aut l’è malurà
n’aut an ghiésa al va piü
n’aut al ga mia voia da fesi al cü
e, tra fé fadiga e praghé,
al preferìs ste a vardé.
(Custa la val anca par sant’Anna, pòura tapinà,
ca l’è restagghi ma quattru vegghi a struséla par la strà)
Ma, anca se viait i preghi piü 
la Madonna s’la chiappa mia:
e, s’i sei perdü  al rusario e la via,
basta na vota l’an,
nevvu féghi an po ad cumpagnia!

St’an lassuma sté ‘stu Raviciun 
ca tüch i an nu cunbina an carpiun:
ag faruma an sito: www.ravicciun.pin
(...sempri PIN, cumé na scuéla!)
ma custa guenta proppiu cuntéla:
giü al Quari  par tütta la stagiun
l’è palà fiocca davanti al garage d’an quaidün
ca s’era tant racumandà
da tegnighi la fiocca gavà:
l’è ancorgiüsnu dopo an quai dì
ca la porta l’era mia culla lì!..
Cul ca l’è truassi sempri la strà pulia
l’è ringrasiallu tant d’la curtesia!

Par fesi doi ghignai
in taccà su i manifesti a Campartögn,
perché vün al gh’eva bisögn
da truvé na fumbra par fé matai.
Cui da “Notizia Oggi” in vist al cartel par la via
ma in mia capì ca l’era na muciarìa:
i vulevu bütelu sora al giurnal
e in telefunaghi a la mari ca l’è dich ansì:
“...Brava gent, i sei capí mal,
al me matt l’è bun da rangesi ‘n dasparsì!”

Al Magenchi in vist passé an muciarel
ch’al purteva al sui cravi a Varga Munga;
ma cui dal Piovvi i la san lunga:
al bec,  tacà al gambìs bél, 
al gheva dui campani... ma sensa batagghiu:
a guenta an bel curagghiu,
ma anche la Villa i gh’umma an vulpun 
c’al larga al cravi prima dal fioccun!

Se al Borg al gh’è al Cumitat dal Purcel
al Magenchi a gh’è la “Società”:
in an quattru a fé rabel
e la pòura beschia l’è stacchia alvà
tra marendi e bicer ad vin.
Ma anca si eru sempri pin
in rivaghi a fé susicci e cudighin!

 porcu càn,

Vün ad gamba bona l’è na a la Colma, st’istà, 
par truvé so fradel e purteghi ‘l pan...
ma riva la baita l’è sautà fora al can
e l’è gnanca farmassi tiré l fià!..
Davanti al tabuj, al balabiott,
l’è biughi pora e l’è campà là al fagott. 
Poi, l’è daghi giü an mes al fén!
Gnanca da chiamé l’è stach bun,
e al pittu fradel, cal ga vo ben,
l’è dinni da bütelu nt la cansun!

A l’incant dal Grassie, anver misdì, 
cun na torta bujenta appena arrivà     
al sindic l’è brusassi an dìj: 
da chi ca l’èra l’è subit capì
perché culla fumbrëtta là 
da rivé sempri an ritart l’è custümà!

Tütti ‘l voti l’è la solita ava cocchia:
nu gh’è quaidün cun i man an sacoccia,
c’la gh’ha sü cun al bobcat dal Cumun,
i s’lumenta e i lu chiamma plandrun...
Ma i vugghi mia ca sei tuch padrun
e chiel l’è sol, pòuru tapinun?
...e sa l’è gavà la fiocca qui l’è mia gavala là
....e noi paguma al tassi... e bla-bla-bla-blà!
Ma quan ch’al pulis la porta a ti
t’ag trovi mia da dì!
Ag disi mia: “...vattu sora la stra cumunal!
Qui ga pens mi, beschia d’un animal!”

N’auta guèra l’è sempri stacchia
culla d’la stra d’l’Argnaccia     
Chi ca la vo e chi ca la vo mia
e quaidün as nu fa na maladia.
Ma as sa già che, si rivaran a fela
gnün as farà prublemi a dauréla,
perché quan ch’i cai i fan tribulé
a tüch gh’a piàs fesi purté!

Vün  cun  al  super-binocolo  al  varda al camussi  pissé 
...e i cacciadoi al Buracchi in mandalu a  *** !
Pòuri cacciadoi!.. che  a  forsa  da  pansé  que  manghié
La cena in mai piü stach boin da organisé!..

Al Rosa Challenge (demi an fasulett!)
da Campatogn nu gh’éru sett:
vun l’è mia nà (al gh’eva i sui trüciai),
doi in rubattà, e an trei in rivài.
L’unic campartugnin ca l’è piassasi bén
l’è vugnarö, e i summa ca ga ten!..

A la Festa d’la Gioventù,  an marfun,       
visin na biunda ca l’è an bumbunin
l’è gni paré giounu e bavaciun
ch’in buttaghi al bavarin
(ma la camisa cuncià paré 
l’è poi purtala a la fumbra da lavé!)

L’è sempri püsè verda l’erba dal visin
e anca l’ava di Lagnoit l’è püsè ligera.
An resgun, che da balli nu ga na civera,
l’è fassi purté da Alagna culla par fé plin-plin 
e l’è ampini l’impiant dal riscaldament
... anca se l’è nagghi an bun mument!

Se giü par al Sesia an baitél
in falu color dal ciel
i campartugnin nu fan d’ogni culô!
Dèss i va salut cun tant calô
ansemma tutta ‘sta cumpagnia
ca lè rüscà, si... ma in allegria!

  
                         Nova Gazzera Editrice

